
I. Мубрамият ва аҳамияти натиҷаҳои 
бадастовардаи довталаб барои рушди соҳаи дахлдори илм

Дар низоми самтҳои стратегии рушди Ҷумҳурии Тоҷикистон барои 
давраи миёна ва дурозмуҳлат таъмини истиқлолияти энергетики ва 
истифодаи самараноки нерӯи барқ аз ҷумлаи самти афзалиятдор ба хисоб 
меравад. Вобаста ба ин дар Стратегияи милли рушди Ҷумҳурии 
Тоҷикистон барои давраи то соли 2030 ва Барномаи миёнамуҳлати рушди 
Ҷумҳурии Тоҷикистон барои солҳои 2021-2025 ба ҳалли мушкилоти 
бахши энергетика таваҷҷуҳи махсус зоҳир карда шуда, дар асноди мазкур 
мушкилот ва роҳҳои ҳалли он асоснок ва пешниҳод карда шудааст. Дар 
ин замина шарти асосии татбиқи самараноки самти стратега ва иҷрои 
босифату саривақтии вазифаҳои муайяншуда таҳқиқи ҳамаҷонибаи 
масъалаҳои назариявию методологи ва амалии дахлдор ба ҳисоб меравад, 
ки таҳлили иқтисодӣ-оморӣ аз ҷузъҳои муҳим ва бунёдии он баромад 
мекунад.

Таҳлили вазъи муосир ва нишондиҳандаҳои иқтисодию омории coxa 
нишон медиҳад, ки ҳанӯз ҳам дар ин самт мушкилоти муайян ҷой дошта, 
самаранокии истеҳсолӣ ва молиявию хоҷагидории субъектҳои бахши 
энергетики боиси нигаронӣ мебошад. Новобаста ба он, ки ислоҳоти соҳа 
солҳои зиёд идома дорад, ӯхдадориҳои ширкату корхонаҳои соҳа зиёд 
гардида, самаранокии соҳа тамоюли манфӣ дорад. Дар баробари ин бо 
мақсади баланд бардоштани самаранокии соҳа ва тавсеаи иқтидори 
истеҳсолӣ ва инфрасохтори дахлдор лоиҳаҳои бузурги инвеститсионӣ 
татбиқ шуда истода, нақши соҳа дар таъмини рушди иқтисодиёт ва баланд 
бардоштани сатҳи накуаҳволии мардум муҳим арзёбӣ карда мешавад.

Вобаста ба гуфтаҳои боло ҳаминро қайд менамоем, ки мавзӯи 
таҳқиқоти анҷомдодаи Тураева М.Т. мубрам буда, натиҷаҳои 
бадастомада дорои аҳамияти муҳимми назариявӣ ва амалӣ мебошанд.

Ҳамчунин навгониҳои илмй ва муқаррароти назриявию методологии 
таҳқиқоти мазкур барои таҳқиқотҳои минбаъда замина гузошта, ҳамчун 
дастоварди назаррас дар таҳқиқи масъалаҳои иқтисодӣ-омории 
самаранокии энергетикй ва рушди соҳаи илми омор ба ҳисоб меравад.

II. Мутобиқати муҳтавои диссертатсия ба ихтисос ё соҳаи илми
эълоншуда

Навгониҳои илмй ва натиҷаҳои дар кори диссертатсионии 
тақризшаванда ба дастомада ба бандҳои зерини Шиносномаи ихтисоси 
илмии Комиссияи олии аттестатсионии назди Президента Ҷумҳурии 
Тоҷикистон аз рӯйи ихтисоси 08.00.08.01- Омор мутобиқат мекунад: 1.2. 
Назарияҳо ва усулҳои асосии оморй. 1.7. Усулҳои истифодаи системаи 
технологияҳои иттилоотию коммуникатсионӣ ва барномаҳои муосири 
коркарди маълумотҳо дар соҳаи омор. 1.9. Усулҳои ченаки оморй ва 
мушоҳидаи ҳодисаҳои иқтисодию - иҷтимоӣ, коркарди маълумотҳои 
оморӣ, арзёбии сифати маълумот оид ба ҳодисаҳо; ташкили фаъолияти 
оморӣ. 1.10. Усулҳои ташаккули нишондиҳандаҳои оморӣ оид ба 
хусусиятҳои иҷтимоию -иқтисодӣ дар маҷмӯъ сохтани ҷадвалҳои 
демографй, нишондиҳандаҳои сатҳи зиндагии аҳолӣ, ҳолати муҳити зист. 
1.11. Усулҳои коркарди ахбори оморӣ: таснифот ва гуруҳбандй, усулҳои 
таҳлили зуҳуротҳои иҷтимоӣ-иқтисодӣ ва равандҳо, моделсозии оморӣ, 
таҳқиқоти конюктураи иқтисодӣ, фаъолияти корӣ, ошкоркунии трендҳо 
ва давраҳо, ояндабинии тараққиёти зуҳуротҳо ва ҷараёнҳои иҷтимой- 
иқтисодӣ.

III. Саҳми илмии довталаб дар ҳалли масъалаи илмӣ ё коркарди
проблемам илмӣ бо арзёбии аҳамияти он

Саҳми илмии довталаби дараҷаи илмӣ дар он зоҳир мегардад, ки 
зимни таҳқиқот бо истифода аз сарчашмаҳои боэътимоди назариявӣ ва 
оморӣ масъалаҳои мубрами таҳлили иқтисодй-омории самаранокии 
энергетикиро асоснок намудааст. Коркардҳои муаллиф оид ба истифодаи 
сарчашмаҳои алтернативии энергетика, методика ва воситаҳои оморй, 
пешниҳодҳо дар хусуси тавозуни энергетикии минтақаҳо ва индикаторҳои 
таъминот ва истифодабарии захираҳои энергетикй аз ҷумлаи саҳми 
назарраси муаллиф дар ҳалли проблемаи илмии таҳқиқшаванда мебошад.

Кори диссертатсионии муаллиф аз муқаддима, се боби матни асосӣ, 
хулоса ва рӯйхати адабиёт иборат буда, фарогири 15 раем ва 43 ҷадвал 
мебошад ва 215 саҳифаи чопи копютериро ташкил медиҳад.

Боби якуми кори диссертатсионй ба таҳқиқи ҷанбаҳои назариявй ва 
методии омӯзиши омории амнияти энергетикй ва самаранокии энергетикй 

бахшида шуда, дар он мафҳуми омории амнияти энергетикй ва самаранок 
истифодабарии неруи барқ, авлавиятҳои асосии самаранокии энергетикй 
дар Ҷумҳурии Тоҷикистон ва методикаи таҳлили омории самаранок 
истифодабарии захираҳои энергетикй таҳқиқ карда шудааст.

Дар ин боб назарияи умумй ва хоси амнияти энергетикй таҳқиқ 
шуда, муаллиф намудҳои онро гурӯҳбандӣ намудааст (саҳ. 22). Дар 
баробари ин бо назардошти заминаҳои назариявй таснифоти амнияти 
энергетикй анҷом дода шуда (саҳ. 33), ҳамчунин хусусиятҳои равишҳои 
асосии муайян кардани мафҳуми самаранокии энергетикй (саҳ. 39-42) 
тасниф ва асоснок карда шудааст. Бо таваҷҷуҳ ба натиҷаҳои назариявии 
таҳқиқот дар кори диссертатсионӣ равишҳои илмиии тавсифи 
самаранокии нерӯи барқ (саҳ. 43) низ пешниҳод карда шуда, мауллиф 
исбот намудааст, ки омӯзиши омории самаранокии энергетикй инчунин 
барои ба даст овардани маълумот оид ба микдор ва ҳаҷми захираҳои 
сӯзишворию энергетикй зарур буда, истифодабарии самаранокии ин 
захираҳо бо назардошти ҳолати истеҳсол, истихроҷ, коркард ва интиқол 
дорои аҳамияти муҳими иқтисодиву иҷтимой мебошад.

Дар боби якум ҳамчунин аз ҷониби муаллиф омилҳои ба амнияти 
энергетикй таъсиррасон (саҳ. 48) гурӯҳбандӣ карда шуда, хавфҳои 
амнияти энергетикй (саҳ. 52) муайян карда шудаанд. Бояд қайд намуд, ки 
дастоварди муҳими боби мазкур ин пешниҳоди нишондиҳандаҳои омории 
самаранокии нерӯи барк (саҳ. 71) буда, як қатор аз ин нишондиҳандаҳо 
зимни таҳлили омори соҳавӣ истифода карда шуданд.

Боби дуюми кори диссертатсионй ба таҳқиқи таҳқиқи омории 
сохтори низоми энергетикй бо назардошти ҳолати амнияти энергетикй ва 
самаранокии лоиҳаҳои татбиқшаванда бахшида шудааст.

Дар боби дуюм бо истифода аз усулҳои таҳқиқоти оморӣ саҳми 
гидроэнергетика дар таъмини самаранокии энергетикй муайян карда 
шуда, иқтидори истеҳсолии истгоҳҳои барқӣ (саҳ. 86-87), алоқамандии 
шумораи истгоҳҳои барқӣ ва истеҳсоли нерӯи барқ (саҳ. 89), тадбирҳои 
эҳтимоии таъмини самаранокии энергетикй дар система (саҳ. 93) ва дигар 
нишондиҳандаҳо таҳлил ва баррасӣ гардидаанд.

Ҳамчунин муаллиф таҳлили сохтори истеҳсол ва истеъмоли 
энергияро дар Ҷумҳурии Тоҷикистон анҷом дода, ба таҳқиқи захираҳои 
гидроэнергетикй (саҳ. 105-106), истеҳсол, воридот ва содироти нерӯи барқ 
(саҳ. 109) ва ҳолати истеъмоли он дар соҳаҳои гуногуни хоҷагии халқи 
кишвар (саҳ. 117-127) арзёбй карда шудааст. Дар кори диссертатсионй 
самаранокии лоиҳаҳои сармоягузории татбиқшаванда дар бахши 
энергетика низ таҳлил карда шуда, бо истифода аз усулҳои иқтисодӣ- 
риёзй самаранокии бахши энергетикии иқтисодиёт муайян карда шудааст.

Дар боби сеюми кори диссертатсионӣ самтҳои асосии такмили 
моделсозии омории самаранокии энергетикй асоснок карда шуда, 
таваҷҷуҳи асосии унвонҷӯ ба таҳқиқи моделҳои омории аддетивй ва 
мултипликативии таҳлили омории содирот ва воридоти нерӯи барқ, 
таҳқиқи омории алоқамандии амнияти энергетикй ва самаранокии 
энергетикй ва ташаккули усулҳои баҳодиҳии омории дурнамои 
самаранокии энергетикй зоҳир карда шудааст.

Дар зербобҳои боби мазкур бо истифода аз усулҳои муосири таҳқиқ 
ва моделсозии оморй воридот ва содироти нерӯи барқ таҳлил карда шуда, 
бо истифода аз афзорҳои методй индекси тагйирёбии мавсимии содироти 
нерӯи барқ (саҳ. 141) ва дигар индексҳои зарурй ҳисоб карда шудааст. Дар 
баробари ин модели мултипликативии содирот (саҳ. 145) ва воридоти 
нерӯи барқ (саҳ. 149) таҳия карда шудааст. Унвонҷӯ дар асоси таҳқиқи 
омории алоқамандии амнияти энергетикй ва самаранокии энергетикй 
нақши сармоягузориҳоро дар ҳалли масоили вобаста ба таъмини 
самаранокии энергетикй асоснок кардааст. Дар зербоби сеюми боби сеюм 
бошад бо истифода аз усулҳои таҳқиқоти оморй дурнамои самаранокии 
энрегетикй арзёбй карда шудааст.

Дар хулосаи кори диссертатсионӣ натиҷаҳои асосии бадастомада ва 
тавсияву пешниҳодҳо оварда шудааст.

IV. Натиҷаҳои мушаххаси илмй (бо нишон додани навгонӣ, аҳамияти 
илмй ва амалии онҳо), ки барон он ба довталаб додани дараҷаи илмии 

дархостшаванда мумкин аст;
Дар маҷмуъ дар натиҷаи таҳқиқоти анҷомшуда як қатор унсурҳои 

навовариҳои илмй таҳия ва пешниҳод карда шудаанд, ки дорои хусусияти 
навгонӣ буда, шомили бандҳои зер мебошанд:

- муқарраротҳои назариявии масъалаи таҳқиқи омории амнияти 
энергетикй, шакл ва имкониятҳои таъмини он дар алоқамандӣ бо ҳолати 
самаранок истифодабарии неруи барқ асоснок карда шудааст;

- ҳолати имрӯзаи таъминот бо энергия ва вазъи амнияти энергетикй 
таҳқиқ гардида, бартарият ва имкониятҳои таъмини энергия, норасой ва 
камчинии ин захираҳо ошкор ва нишондиҳандаҳои самаранок 
истифодабарии неруи барқ пешниҳод гардидаанд;

- низоми нишондиҳандаҳои омории баҳодиҳии ҳолати амнияти 
энергетикй дар алоқамандӣ бо самаранок истифодабарии неруи барқ 
ташаккул дода шуда, ҳолати самаранокии низоми энергетикй дар 
мамлакат таҳқиқ гардидаанд;

- моделҳои аддетивӣ ва мултипликативии арзёбӣ ва таҳлили ҳолати 
амнияти энергетикӣ, аз ҷумла содирот ва воридоти неруи барқ бо 
назардошти хусусиятй мавсимй доштанашон таҳия карда шудааст;

- усулҳои омории таҳқиқи алоқамандии амнияти энергетикй ва 
самаранокии энергетикй таҳия карда шуда, дурнамои самаранокии 
энергетикй дар Ҷумҳурии Тоҷикистон пешгӯй карда шудааст.

Навгониҳои илмй ва натиҷаҳои таҳқиқоти анҷомдодаи Тураева 
М.Т. дорои аҳамияти назариявӣ, методологӣ ва амалӣ буда, дар тавсеаи 
низоми омори соҳавй нақши калон доранд. Вобаста ба ин аҳамияти 
назариявии кори диссертатсионии тақризшаванда аз он иборат аст, ки 
нуктаҳои ба ҳимоя пешниҳодшаванда, муқарраротҳои назариявию 
методологй ва натиҷаҳои илмӣ ба сифати заминаи асосии коркарди илмӣ 
дойр ба масъалаи таъмини амнияти энергетикй ва самаранок 
истифодабарии неруи барқ натанҳо дар раванди таълим, балки дар 
фаъолияти амалӣ мавриди истифода қарор гирифта метавонанд.

Аҳамияти амалии натиҷаҳои кори диссертатсионй дар он аст, ки 
онҳо метавонанд дар дар фаъолияти амалии мақомотҳои танзимкунандаи 
соҳа ва ширкату корхонаҳои бахши энергетикй истифода карда шаванд.

V. Мутобиқати тахассуси илмии довталаб ба дараҷаи илмй
Кори диссертатсионии Тураева М.Т. ба таҳқиқи масъалаҳои 

мубрами таҳлили иқтисодӣ-омории самаранокии энергетикй бахшида 
шуда, дар он равишҳои назариявӣ-методии таҳқиқоти омории 
самаранокии энергетики асоснок карда шуда, ҷиҳати таъмини самаранок 
истифодабарии энергия бо мақсади таъмини амнияти энергетикии 
мамлакат тавсияҳои асоснок коркарда ва пешниҳод карда шудаанд.

Натиҷаҳои асосии таҳқиқоти диссертатсионй дар чорабиниҳои 
илмии сатҳи гуногун пешниҳод ва муҳокима гардида, муқаррароту 
хулосаҳо ва нуктаҳои муҳими диссертатсия дар 12 мақолаи илмй, аз ҷумла 
6 мақола дар маҷаллаҳои тақризшавандаи Комиссияи олии 
аттестатсионии назди Президенти Ҷумҳурии Тоҷикистон нашр карда 
шудаанд.

Автореферат ва корҳои илмии нашршуда муҳтавои асосии кори 
диссертатсионии иҷрошударо инъикос мекунад.

VI. Эродҳо нисбат ба кори диссертатсионй.
Дар баробари ҷиҳатҳои мусбй дар кори диссертатсионй баъзе 

камбуди ва нуктаҳои баҳснок мавҷуданд, ки шомили зер мебошанд:
- дар қисмати назариявй ва методологии кори диссертатсионй 

унвонҷӯ ба назария ва дастгоҳи мафҳумии амнияти иқтисодӣ зиёд 

таваҷҷуҳ намудааст, ки бо такя ба ин бояд ин ибора дар номи кори 
диссертатсионӣ илова карда мешуд (аксар муқарраротҳои назариявӣ ва 
амалӣ ба ихтисоси илмйи амнияти иқтисодӣ мувофиқат мекунад);

- дар саҳифаи 76 унвонҷӯ самтҳои асосии баланд бардоштани 
самаранокии энергетикиро дар соҳаҳои алоҳидаи иқтисоди миллӣ номбар 
намуда, вале чи гуна, бо кадом роҳ ва бо истифода аз кадом фишангҳо ва 
механизмҳо таъмин намудани онро бо истифода аз таҳлили иқтисодӣ- 
оморӣ пешниҳод накардааст;

- таҳқиқоти муаллиф асосан ба истифодаи омори мавҷуда ва усулҳои 
маъмул такя карда, дар кори диссертатсионӣ ба андешаи мо бояд 
методологияи нави муайян кардани самаранокии энергетикӣ пешниҳод 
карда шуда, ҷадвалҳои нави оморӣ таҳия ва барои истифода тавсия карда 
мешуданд;

- дар зебоби 3.2., ки мувофиқи номи он бояд таҳқиқи омории 
алоқамандии амнияти энергетикй ва самаранокии энергетики таҳқиқ 
мегардид, унвонҷӯ ба масъалаҳои сармоягузории соҳа ва баландбардории 
ҷолибияти он таваҷҷуҳ карда, алоқамандии падидаҳои эълоншуда муайян 
карда нашудааст;

- унвонҷӯ бояд бо истифода аз усулҳои иқтисодй-оморӣ 
самаранокии энергетикиро дар мисоли соҳа ва ё субъектҳои хоҷагидории 
алоҳида таҳлил намуда, роҳҳои баландбардории самаранокии 
энергетикиро бо назардошти вазъ ва шароити воқей асоснок менамуд.

- унвонҷӯ ба масъалаҳои истифодаи равишҳо ва механизмҳои 
муосири баландбардории самаранокии энергетикй кам таваҷҷуҳ намуда, 
аз он ҷумла истифодаи технологияҳои рақамӣ ва таҳлили иқтисодй- 
омории таъсири он ба самаранокии энергетикиро таҳқиқ накардааст.

Эродҳои дар боло овардашуда хусусияти тавсиявй дошта, муҳтаво 
ва арзиши илмии кори иҷрошударо коҳиш намедиҳанд.

VII. Мутобиқати диссертатсия ба талабот нисбати барасмиятдарории он
Диссертатсия ба талаботҳои Комиссияи олии аттетстатсионии назди 

Президента Ҷумҳурии Тоҷикистон, ки бо Қарори Ҳукумати Ҷумҳурии 
Тоҷикистон аз 30 июни соли 2021, таҳти № 267 тасдиқ шудааст, мутобиқат 
мекунад.

Ҳамин тавр, кори диссертатсионии Тураева Муқаддам Турабойевна 
дар мавзӯи «Таҳлили иқтисодӣ - омории самаранокии энергетикй дар 
Ҷумҳурии Тоҷикистон», ки барои дарёфти дараҷаи илмии номзади 
илмҳои иқтисодй аз рӯйи ихтисоси 08.00.08.01 — Омор пешниҳод шудааст 
бо талаботи бандҳои дахлдори «Тартиби додани дараҷаҳои илмй», ки бо 
Қарори Ҳукумати Ҷумҳурии Тоҷикистон таҳти рақами 267 аз 30 июни 

соли 2021 тасдиқ шудааст ҷавогӯй буда, муаллифи он сазовори дараҷаи 
илмии номзади илмҳои иқтисодӣ аз рӯйи ихтисоси пешниҳодшуда 
мебошад.

Тақриз дар ҷаласаи кафедраи омори Донишгоҳи давлатии молия ва 
иқтисоди Тоҷикистон муҳокима ва тасдиқ карда шудааст. Натиҷаи 
овоздиҳи аз рӯйи тасдиқи тақризи муассисаи пешбар: тарафдор - 7 нафар; 
зид - нест; бетараф - нест. (Протокол № 8 аз 20 майи соли 2023).

Раиси ҷаласа,
мудири кафедраи омори Донишгоҳи 
давлатии молия ва иқтисоди Тоҷикистон 
н.и.и., и.в. дотсент

Эксперт,
дотсенти кафедраи омори Донишгоҳи 
давлатии молия ва иқтисоди Тоҷикистон 
н.и.и., и.в. дотсент

Холов Р.Ш.

Маъдиев С.

Котиби ҷаласа, дотсенти кафедраи 
омори Донишгоҳи давлатии молия 
ва иқтисоди Тоҷикистон
н.и.и., и.в. дотсент Солиев Н.Н.

А.
f SiКАДРОВ

ОТДЕЛ

оям.Имзоҳои Холов Р.Ш., Маъдиев С. ва Н.Н. Солиевро

Сардори ШК ва КМ ДДМИТ

Сурога: 734067, ш. Душанбе, кӯчаи Нахимов 64/14, 
Тел.: 2310201. e-mail: tgfeu@tgfeu.tj

